
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হিন্দু মহিলাগণের হীনাবস্থা।
২৫


স্বর্গ হইতে মর্ত্য লোকে পতিত হন,এবং তাঁহাদিগের পূর্ব্বপুরুষেরা যেরূপ আধিপত্য করিয়াছিলেন তাহা করা দূরে থাকুক বরং তাহার বীপরিতই হয়,তাঁহারা যেমন বহু নারীর পাণি গ্রহণ করিতেন ও তাহাদিগকে অতি ঘৃণা করিতেন, ইহাঁরা তেমনি এক নারী লাভ করিবার নিমিত্ত বহু অর্থ ব্যয় ও বহু লোকের উপাসনা করিয়া থাকেন,তাঁহারা পরম রূপবতী ও গুণবতী ভার্য্যাগণকে অতিশয় তাচ্ছিল্য করিতেন, ইহাঁরা সেরূপ পাওয়া দূরে থাকুক খাঁদা বোঁচা যাহা কিছু পান তাহাই অতি যত্ন পূর্ব্বক গ্রহণ করেন, এবং এই বিবাহ করিবার জন্য অনেকেই জন্মাবধি মৃত্যু পর্য্যন্ত মধু মক্ষিকার ন্যায় ধন সঞ্চয় করিয়াও কৃতকার্য্য হইতে না পারিয়া লোকযাত্রা সম্বরণ করেন। কেহ বা তিন চারি বৎসর বয়স্কা বালিকাকে দুই তিন শত টাকা মূল্য দিয়া ক্রয় করিয়া থাকেন ও তাহার দ্বাদশ বা চতুর্দ্দশ বৎসর বয়স না হইতেই আপনি পটল তোলেন। কেহ কেহ বা এরূপ দুই তিন বর্ষীয়া বালিকাকে বিবাহ করিয়া তাহার গর্ব্ভধারিণীর সহিত তাহাকে আপন আবাসে আনিয়া রাখেন,তাঁহারা এক প্রকার মন্দ করেন না, ফলে উপকার হউক বা নাহউক গাছে উপকার আশু হইবার সম্ভাবনা। কেহ কেহ স্থাবর অস্থাবর যাহা কিছু সম্পত্তি থাকে, তাহা বিক্রয় করিয়া পিশাচ জন্ম হইতে পরিত্রাণ পান, এবং ইহাদিগের মধ্যে যাঁহারা চারি পাঁচ ভাই, তাঁহারা প্রায় অনেকেই পঞ্চ পাণ্ডবের ন্যায় বিবাহ করেন, এবং ইহাঁদিগের ঘরে আইবড় বঠ্ঠাকুর অনেক দেখিতে পাওয়া যায়। প্রায় অনেকেই বংশ রক্ষার নিমিত্ত কনিষ্ঠ ভ্রাতাটির বিবাহ দিয়া আপনি আইবড় বঠ্ঠাকুর হইয়া বসিয়া থাকেন,

		 এই পাতা শেষ সম্পাদিত হয়েছে ১৭:৩০টার সময়, ২৮ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

